
Fleire nynorskpraktikantar i fast  arbeid  i NRK   
 
Dei to siste vekene i august fekk fire tidlegare nynorskpraktikantar fast arbeid i 

NRK. Det var Eli Bjelland i NRK Dagsnytt, Gøril Furu i óNattßnsketó på Tyholt og 
Magnus Stokka og Samina Bruket i NRK  Rogaland. Dei to sistnemnde var 

nynorskpraktikantar til 1. mars i år, og er dei fyrste som har fått fast arbeid etter 

så kort tid.   
- Per dags dato har 76  % av 50 tidlegare nynorskpraktikantar arbeid i media, dei 

fleste i NRK. Det er litt færre enn i sommar, men vi må seie oss godt nøgde med 

slike tal, seier Magni Øvrebotten, leiar for NRK Nynorsk mediesenter.   

 

 

Programleiar i Norge Rundt   

Samina Bruket med bilete av den kjende Norge Rundt - programleiaren John Skien  frå Rogaland . 

 
Våren 2008 var Samina Bruket ferdig bachelor i historie ved Universitetet i Stavanger, 
og sjekka Nav.no for å sj å kva som fanst av jobbar. Der oppdaga ho utlysinga av det 
niande kullet med nynorskpraktikantar  i Førde. Ho søkte og kom inn.  
 
Ved nyttår 2009 byrja ho i to månaders ekstern praksis i NRK Rogaland , der ho heldt  
fram som tilkallingsvikar til ho fekk fast jobb i august. No vert ho programleiar  for Norge 
Rundt frå 20. november, truleg den yngste programleiaren i programmet si lange 
historie.  

 
ð Dette blir kjempekjekt. Det var ei stor lukke då eg fekk fast stilling som journalist i NRK 

Rogaland. Då sende eg ein takknemleg tanke til NRK Nynorsk mediesenter som hadde tru 
på meg og tok meg inn, seier Samina Bruket.  Ho var den fyrste ð og til no den einaste - 

fleirkulturelle nynorskpraktikanten. Samina Bruket har norsk mor og pakistansk far.  

Positiv særbehandling i 3 år   
 
Då NRK innførde tilsettingsstopp i 2008 vart det bestemt at praktikantane frå NRK 
FleRe og NRK Nynorsk mediesenter skulle reknast som interne søkjarar. Desse to tiltaka 
er strategiske rekrutteringstiltak i NRK og difor får kandidatane derifrå denne positive 
særbehandlinga. Dei vert sett på som interne søkjarar til både faste stillingar og vi kariat.  
 
Det må ikkje søkjast om unntak frå tilsettingsstoppen for å tilsette dei.  
 
Denne statusen har kandidatane frå NRK FleRe og NRK Nynorsk mediesenter når dei 
har gjennomført opplæringa, og i inntil tre år  for dei som får eit mellombels tilsettings -
forhold i NRK. Dei som ikkje får tilsetting i NRK, men må ta anna arbeid eller studere 
medan dei søkjer arbeid i NRK, opprettheld statusen som interne kandidatar i atten  

månader etter at dei er ferdige med opplæringa  
 

Organisasjonsdirektør Solveig Jølstad  saman med kull 11. Frå venstre Bjørn Ivar Voll, Simon Solheim, Mathias Oppedal, Solveig Jølstad, Aleksander Vallestad og  
Sara Myhren Kornberg  
 

- NRK Nynorsk mediesenter er ein del av ein medviten rekrutteringsstrategi i NRK, og då 
må vi sikre oss at vi nyttar dei ressursane vi har lagt ned i praktikantane. Det er ingen 

garanti om arbeid, men gode sjansar. Vi tilset dei vi har tru på , sa organisasjonsdirektør 

Solveig Jølstad då ho besøkte oss 31. august.   ð Å tilsette folk i NRK  er ei investering på 
20. mill ionar kroner. Dei har nemleg ein tendens til å bli verande, og då er det viktig at dei 

vi tilset har eit stort og godt rep ertoar å spele på, sa Jølstad.    
 

 

 
Frå faglærar til  vaktsjef i NRK Sporten   
 
20. november sluttar faglærar Geirmund Henjum for å bli vaktsjef i NRK Sporten . Den 
ledige stillinga etter han er lyst ut med søknadsfrist 23. oktober og vi reknar med å ha 
ny faglærar på plass til kull 12 startar etter nyttår. Den nye vert faglærar saman med 
Randi Indrebø. Henjum har vore faglærar sidan tredje kullet og har gjort se g nokre 
tankar no når han s kal slutt e:  

 

 
 



4 

 

Takk for meg!  
 
I september  2005, for fire år sidan, 
stod eg andsynes fem, unge og 
ambisiøse journalistspirer ð kull tre i 
NRK Nynorsk mediesenter. Eg var like 
spent som dei, fersk som eg var som 
ópedagogó.  No, n¬r det 11.kullet er 
rundt halvveges, takkar eg av og gjer 
austlending av meg, i alle høve reint 
geografisk. Vestlendingen og 
sogningen i meg er ikkje til å rikka, 
heller ikkje nynorsken.  
 
Tida i mediesentret har utan 
atterhald vore gjevande. Å få høve til å vera med på å forma 40 flotte, læreviljuge og 
skarpe journalistfrø fram til ei yrkeskarriere på berre eit halvt år, har gjeve meg meir 
menneskeleg og fagleg ballast enn eg trudde var mogleg.  
 
Lukke til vidare til dykk som skal driva NRK Nynorsk mediesenter vidare. Til alle 
praktikantane eg har hatt gleda av å bli kjend m ed:  Takk for merksemda, entusiasmen 
og viljen til å bli gode historieforteljarar på nynorsk. Lukke til på ferda dykkar, men hald 
fokus!  
 
Frå 1.desember ventar nye oppgåver som vaktsjef i NRK TV -sporten på Marienlyst . Der 
blir det og ei kjerneoppgåve å arbeida fram det beste i dei medarbeidarane eg kjem til å 
ha rundt meg. I den jobben kjem eg garantert til å dra nytte av tida i NRK Nynorsk 
mediesenter.  
 

 

- Her kan vi prøve og feile .  
Kull 11 byrja på opplæringa 24. august og alt veka etter hadde fyrstemann sak på lufta 
i NRK Sogn og Fjordane. Dei andre følgde raskt på, og dei har hatt på saker både lokalt 
og p¬ riksnettet. Fßrebels er dei i den óteoretiskeó opplÞringsfasen, men 26. oktober 
byrjar dei i redaksjonen til NRK Sogn og Fjordane. Her er dei til jul, før dei 4.  januar 
2010 startar  i to  månaders ekstern praksis i andre redaksjonar.   

 Kull 11. Frå venstre: Simon Solheim, Aleksander Vallestad, Sara Myhren Kornberg, Bjørn Ivar Voll og Mathias Op pedal  


